
				এই পাতাটির মুদ্রণ সংশোধন করা প্রয়োজন। 
তার নির্দেশে চুন হলুটােই লাগানো হয় জীবনের পায়ে। সে বলে, ঘুমের একটা ওষুধ দিচ্ছি, শোবার আগে খাবেন । ,
কাল সকালের মধ্যে আমার পৌছানো চাই বাবা । গজেন বলে, বনমালীর গাড়িতে পাঠিয়ে দেয়া যাবে।
ঘরের মধ্যে সেকেলে আমাকাঠের ভারী চৌকিতে ময়লা কঁথা বালিস * সরিয়ে অতিথির জন্য বিছানা পাতা হচ্ছে । সঁতরাদের ছেলের বিয়ে হয়েছে অল্পদিন আগে, তার বিয়ের নতুন তোষক বালিশ আর ফর্সা চাদর আনা হয়েছে। যাতনাকাতর মানুষটাকে সাঁতরাদের বাড়ি সরানোর চেয়ে তোষক বালিশ নিয়ে এসে এখানে শোয়ার ব্যবস্থা করাই ভালো মনে করেছে। সবাই ।
একটা কথা শোন ।
নন্দকে কাছে ডেকে তার কানে কানে জীবন বলে, গরুর গাড়িতে তোমার ওখানে গেলে হত না ? এদের রকমসকম কি রকম যেন লাগছে। রাতে যদি
নন্দ বলে, আপনি পাগল হয়েছেন ? দেশের মানুষকে ভুলে গেছেন ? গায়ের অতিথি বলে। ঘরে তুলেছে, আপনার জন্য আজি বরং এরা প্রাণ দেবে। কী আশ্চর্য, এমন কথাও মনে আসে আপনার ।
গজেন কোথায় উঠে গিয়েছিল। খুড়িয়ে খুড়িয়ে তাকে আসতে দেখা যায়। কাছে এসে উৎসাহে বলে, মাছ পড়েছে একটা, নিতাই জেলেট। কাজের মানুষ। তবু মাছ ভাত দিতে হত শুধু, ভাগ্যে রসিক খুড়োর গাইটা দোয়া হয়নি বিকেলে।
সকলে খুশী হয়, স্বন্তি বোধ করে। রসিক বলে, চুক চুক, কপাল রে! ং তার মানে হল, গায়ের কপালকে নিন্দ করে আপসোস জানানো ।
মানেটা বোঝে সকলেই। হাড়ে হাড়ে বোঝে। গায়ের পুকুর থেকে জেলে একটা মাছ ধরতে পেরেছে, এটা হল ৰিশেষ আনন্দ সংবাদ ! ঘটনাচক্রে একটা গরু দোয়া হয়নি বলে গায়ের অতিথির জন্য একটু দুধের ব্যবস্থা शम्रछि, gl হল সৌভাগ্য ! এদিকটা কি খেয়াল করেছে জীবন ? না করুক, তাকে মাছ

